
ЗАХИДАЛ 59

	 

	АМЕРИКИЙН МАЙ НАРЫН СОЁЛ ИРГЭНШИЛ

	 

	1932 оны зургаадугаар сарын 13

	 

	Эдгээр захидлаараа би дэлхий дахины түүхийн явцыг харуулахыг оролдсон гэж чамд хэлсэн. Гэвч хэрэг дээрээ энэ бол Ази, Европ, Умард Африкийн түүх байлаа. Америк, Австралийн тухай би юу ч хэлээгүй буюу бараг дурсаагүй өнгөрсөн. Тэгэхдээ тэр эрт үед Америк соёл иргэншилтэй байсныг би чамд сануулж билээ. Энэ талаар тодорхой юм нэг их байхгүй, тэр тусмаа миний ч мэдэх юм мэдээжээр тун бага. Тэглээ ч гэсэн Колумб болон бусад европчууд тийш очихоос өмнө Америк огт зэрлэг бүдүүлэг орон байсан гэсэн ташаа ойлголтод чамайг хүргэхгүйн тулд энэ тухай чамд бага сага ч болов юм хэлэх гэсэн сэтгэлээ татаж авч чадахгүй нь. 

	Бүр эрт, чулуун зэвсгийн үед хүн суурин амьдралд орохоос өмнө, ан гөрөө хийж тэнүүчлэн явдаг байсан тэр үед Ази, Умард Америкийн хооронд хуурай газраар харилцдаг байсан нь магад! Бүлэг хүмүүс хийгээд аймаг Аляскийг дамжин нэг тивээс нөгөөд очиж байсан байх ёстой. Хожим уг харилцаа тасарч Америкийн ард түмэн аажмаар өөрийн соёл иргэншлийг хөгжүүлэх болсон юм. Бидэнд мэдэгдэж байгаагаар л тэд Ази буюу Европтой ямар ч харилцаагүй байсан гэдгийг сана. Арван зургаадугаар зууны эцсээр Шинэ Тив гэгчийг нээхээс өмнө ямар нэгэн баттай харилцаа холбоо тогтож байсан гэх ямар ч мэдээ байсангүй. Тэрхүү америк ертөнц алс хол манайхаас огт өөр ертөнц байсан агаад Европ Азид болж байсан зүйл түүнд эс нөлөөлжээ. 

	Америкт Мексик, Төв Америк, Перу гэсэн соёл иргэншлийн гурван гол төв байсан бололтой. Тэд хэзээ үүссэн нь тодорхойгүй боловч мексикийн хуанли манай эриний өмнөх 613 оны үеэс тооллоо эхэлдэг ажээ. Манай эриний эхэн, хоёрдугаар зууны үед тэнд олон хоттой байсныг бид мэднэ. Оршин суугчид нь чулуу өрөх, вааран эдлэл хийх, нэхэх урлагийг сайн эзэмшсэн, бөс даавуу будахдаа гарамгай байв. Алт, зэсээр элбэг, харин төмөр байдаггүй байжээ. Уран барилга хөгжиж, барилгын талаар хотууд хоорондоо өрсөлддөг байжээ. Өвөрмөц бөгөөд адармаатай хэцүү бичиг үсэгтэй байлаа. Урлагийн бүтээл, ялангуяа уран баримал маш дэлгэрсэн, онцгой их гоо үзэмжтэй байдаг байв. 

	Соёл иргэншлийн тэдгээр район бүрд хэд хэдэн улс тогтнон байлаа. Тэнд утга зохиолын голдуу хэд хэдэн хэлтэн, хүчлэг, сайн зохион байгуулалттай засгийн газартай, хотууд нь соёлтой оюуны чадвартай нийгэм байв. Тэдгээр улсын хууль тогтоомж, санхүүгийн систем өндөр хөгжсөн байв. 960 онд байгуулагдсан Ушмаль хот тэр үеийн Азийн том хотуудтай зэрэгцүүлж бүрэн болох хэмжээний том хот болон хурдан хөгжжээ. Лабуа, Майяпан, Чакмультун зэрэг том хотууд ч байв. 

	Төв Америкийн гурван гол улс холбооны улс болсон нь Лига Майяпан хэмээн нэрлэгдэх болжээ. Энэ бол яг манай эриний 1000 оны орчим буюу бидний Ази, Европт хүрээд зогссон тэр үе юм. Тийм учраас манай эриний анхдугаар мянган жилийн эцсээр Төв Америкт соёл иргэншилтэй улсуудын хүчирхэг систем нэгэнт тогтсон байжээ. Гэвч тэр бүх улс хийгээд майн соёл иргэншил нь өөрөө бөө мөргөлийн эрхшээлд байжээ. Илүү их шүтдэг ухаан нь одон орон бөгөөд Энэтхэгт бөө нар наран, саран хиртэх үеэр биеэ ариутга, мацаг барь гэж олон сая хүнийг мунхруулдаг шиг тэндхийн бөө нар уг шинжлэх ухааныг ашиглан юм мэддэггүй хүмүүсийг мунхруулж байв. 

	Лига Майяпан зуу гаруй жил оршин тогтножээ. Бодвол нийгмийн хувьсгал болж бас гаднын улс довтолсон бололтой. Майяпан 1190 оны орчимд эвдрэн унажээ. Гэвч бусад том хот нь байсаар байсан юм. Түүнээс зуун жилийн дараа өөр нэг ард түмэн түүхийн тавцан дээр гарч иржээ. Тэр нь Мексикээс гарч ирсэн ацтекүүд байлаа. Тэд арван дөрөвдүгээр зууны эхээр майя орныг эзлэн авч 1325 оны орчимд Теночтитлан хотыг үндэслэн байгуулжээ. Түдэлгүй тэр хот нийт мексикийн ертөнцийн нийслэл, ацтекуудын эзэнт улсын төв болж түүний хүн ам асар олон байв. 

	Ацтекүүд дайнч үндэстэн байв. Тэд цэргийн сууринуудтай, хуарантай, цэргийн зам харилцаатай байжээ. Тэд өөрийн хараат улсуудыг хооронд нь маргалдуулахдаа сүрхий овжин улс байсан гэж ярилцдаг байна. Уг улсууд нь тархай байвал тэдэнд захирч байхад хялбар гэж үздэг байв. Энэ бол бүх эзэнт улсуудын урьд баримталж байсан бодлого юм. 

	Тийм бодлогыг ромчууд: «Divide et impera!», «Хуваа, захир!» гэсэн үгээр илэрхийлдэг байлаа. 

	Ацтекүүд хэдийгээр бусад зүйлд ухаалаг ханддаг боловч мөн л бөө мөргөлийн эрхшээлд байж, амьд хүнээр өргөл хийх ёс их дэлгэрсэн нь бүр ч муухай зүйл байв. Жил бүр олон мянган хүнийг хайр найргүй золиос болгон хөнөөдөг байв. 

	Ацтекүүд бараг хоёр зуун жилийн турш төмөр нударгаар захирч байжээ. Эзэнт улс гадна талаасаа айх аюулгүй байсан боловч ард түмнээ хайр найргүй дарлан мөлжиж хоосруулж байв. Тийм үндсэн дээр тогтож, тийм аргаар захирч байгаа улс баттай оршиж байж чаддаггүй. Ацтекүүд ч мөн тийм болжээ. Арван зургаадугаар зууны эхээр (1519 онд) ацтекууд хүчирхэг байдлынхаа оргилд хүрээд байсан үед харь нутгийн цөөхөн тооны балмад дээрэмчдийн өмнө эзэнт улс бүхлээрээ чичрэн сөгдсөн байна! Энэ бол эзэнт улс гэнэтийн довтолгоонд ордгийн хамгийн харамсалтай баримтын нэг мөн. Энэ нь жижигхэн отрядын хамт орж ирсэн испанийн Эрнан Кортес гэдэг хүн байв. Кортес бол байлдаж чаддаг, зоримог сэргэлэн хүн байжээ. Галт зэвсэг, морь хоёртой байсан явдал түүнд их тусалжээ. Бодвол Мексикийн эзэнт улс морьгүй, галт зэвсэггүй байлаа. Гэвч хэрэв ацтекуудын Эзэнт улс өөрөө арчаагүйгээр ялзраагүй сэн бол Кортес хэчнээн зоригтой, морьтой, зэвсэгтэй байлаа ч гэсэн тэр яаж ч чадахгүй байх байсан. Эзэнт улс дотроосоо задарч зөвхөн гадаад хэлбэрийн төдий тогтнож байсан учир жаахан түлхчихэд л уначихаар болсон байв. Эзэнт улс дарлаж мөлжихийг эрхэм болгодог учир ард түмний дургүйцлийг асар их хүргэсэн байв. Тийм учраас гаднын довтолгоо ирэхэд өргөн олон ард түмэн эзэнт улсын ялагдалд баяр хүргэж байлаа. Тэгээд ч бас байдаг ёсоор нийгмийн хувьсгал дагалдан гарчээ. 

	Кортес нэг удаа хөөгдөн ухарч арай ядан амь гарчээ. Гэвч тэр дахин буцаж ирж, зарим орон нутгийн хүн ардын тусламжтайгаар ялжээ. Тэр явдлаар ацтекуудын хаанчлал төдийгүй, нийт мексикийн соёл иргэншил эцэс болсон нь гайхалтай хэрэг байв. Удсан ч үгүй эзэнт улсын аварга том хот Теночтитлан бараг ул мөргүй болтлоо устжээ. Түүнээс нэг тоосго ч үлдсэнгүй, түүний туурийн дээр испаничууд дуган барьжээ. Майн бусад том хот ч эвдрэн сүйрч, нэр нь хүртэл мартагдаж түүний байсан газрыг Юкатаны ой эзэлж, одоо зөвхөн ойр тойрны зарим тосгоныг л тэдний нэрээр нэрлэх болжээ. Түүнчлэн бух утга зохиол нь үгүй болж зөвхөн гуравхан ном үлдсэн боловч одоо болтол түүнийг хэн ч уншиж чадаагүй ажээ. 

	Бараг мянга таван зуун жил оршин тогтнож байсан эртний ард түмэн, эртний соёл иргэншил Европоос ирсэн шинэ хүмүүстэй анх уулзангуутаа л тэгж гэнэт мөхөх болсны учрыг тайлбарлахад нэн хэцүү. Бодвол уг уулзалт тэдэнд тахал өвчин мэт болж ард түмнийг газрын хөрснөөс цэвэрлэсэн биз. Тэд хэдийгээр зарим талаар өндөр соёл иргэншилтэй байсан ч гэсэн зарим талаар хэт хоцрогдсон ард түмэн байлаа Энэ бол түүхийн янз бүрийн үе хачин их холилдсоных юм. 

	Өмнөд Америкт бас нэг соёл иргэншлийн голомт байсан нь инк нарын эзэгнэн байсан Перу байв. Тэр бол нэг ёсны бурханчлагдсан хаант улс байв. Перугийн тэрхүү соёл иргэншил наад зах нь л оршин тогтносон сүүлчийнхээ үеийн турш мексикийн соёл иргэншлээс бүрмөсөн тасархай байсан нь гайхалтай. Тэд хоорондоо холгүй орших боловч бие биеийнхээ талаар юу ч мэддэггүй нь тэд зарим зүйлийн талаар хэт хоцрогдмол байсныг харуулж байна. Кортес Мексикт амжилт олсны дараа перугийн улсыг бас л испаничууд эцэс болгожээ. Тэр бол Писарро гэгч хүн байв. Тэрээр 1530 онд ирж инкийг гэнэт довтлон эзлэн авчээ. «Тэнгэрийн бошгот» хаант улсыг эзлэн авсан явдал аяндаа ард түмнийг айлгах болжээ. Писарро зарим үед инкийн өмнөөс өөрөө захирахыг оролдон асар их баялгийг нь булаан авч байжээ. Хожим нь тэрхүү зальт этгээдийг тонилгож, испаничууд Перуг эзэмшил нутгийнхаа нэг хэсэг болгожээ. 

	Кортес Теночтитлан хотыг анх үзээд түүний нэлгэр ихийг гайхан биширч байжээ. Тэр Европт тийм хот үзээгүй ажээ. 

	Майн болон перугийн урлагаас олдсон үлдэгдэл их байдаг, түүнийг америкийн музейнүүд, ялангуяа Мехикогоос үзэж болно. Тэр нь уран сайхны гайхамшигт уламжлалыг харуулна. Перугийн гоёл чимэглэлийн урлаачдын бүтээл гайхалтай байдаг. Олдсон уран баримлын зарим хэлтэрхий, ялангуяа чулуун сийлбэр могой нэн гоё. Бусад уран баримлууд нь сүрдүүлэх бодлоготой хийгдсэн бололтой бөгөөд үнэхээр ч айдас хүргэм байдаг ажгуу!

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

